
 
 

Uživajte u čitanju! 

Dragi prijatelji/ce, 
Predstavljamo vam Oktobarsko izdanje (broj 281.) mjesečnog informativnog Biltena Omladinskog 
resursnog centra (ORC) Tuzla i Omladinske mreže Bosne i Hercegovine. 
Bilten izlazi na bosanskom-srpskom-hrvatskom i engleskom jeziku. 
Bilten sadrži informacije o radu Omladinskog resursnog centra (ORC-a) Tuzla, mjesečne aktivnosti 
omladinskih organizacija, neformalnih grupa i pojedinaca - članova Omladinske mreže Bosne i 
Hercegovine, njihove planove za naredni period i ostale korisne obavijesti namijenjene mladima i NVO 
sektoru (donatorski pozivi za projekte, konferencije, seminare, školarine, stipendije i sl.).  

Ukoliko želite da budete na mailing listi za naredna izdanja mjesečnog informativnog Biltena, ili ako imate 
pitanja ili sugestije, javite nam se. Mjesečni informativni Bilten, kao i arhivu dosadašnjih izdanja možete 
naći i na web stranici Omladinske mreže Bosne i Hercegovine:  

www.orctuzla.ba 

AKTIVNOSTI ORC/HCA U OKTOBRU 
   Sajam nevladinih organizacija Tuzla 

 

10. oktobra 2022. godine, na Dan mentalnog zdravlja u Tuzli je, u organizaciji Udruženja mladih Tuzle 
održan „Sajam nevladinih organizacija“, na kome je učestvovala i naša organizacija. Akcenat sajma bio je 
na nevladinim organizacijama i udruženjima koji nude programe ili aktivnosti od značaja za mlade. Sajam 
je održan u prostorijama Ateljea „Ismet Mujezinović“ Tuzla. 
 

 
 
Na Sajmu smo predstavili 
Omladinski resursni centar, te 
CAT BiH, gdje smo imali i 
izložbu meme-ova. Projekat se 
realizovao uz podršku 
Fondacije tuzlanske zajednice 
u okviru projekta „Naša 
zajednica je naša 
odgovornost“, a mi smo dobili 
zahvalnicu za učešće i 
doprinos u poboljšanju 
omladinskog aktivizma i 
volonterizma u Tuzli i 
Tuzlanskom kantonu. 

 CAT Bosna i Hercegovina 
Tokom mjeseca oktobra, nastavili smo sa našim redovnim aktivnostima u sklopu projekta „CAT – Bosna i 
Hercegovina“.  
 

                          
 

Naše mačke su nastavile da oduševljavaju javnost na društvenim mrežama.  
 

Ukoliko još uvijek ne pratite naše mačke – pozivamo vas da to učinite na: 
 

Facebook, Web Portal, Instagram i Youtube kanal.  
 

 Studijska posjeta Štokholmu 
 

U periodu od 19. do 21. oktobra ove godine u Štokholmu 
je organizovana studijska posjeta za praktičare i 
omladinske radnike sa Zapadnog Balkana, koji se bave 
temama prevencije radikalizma i nasilnog ekstremizma.  
 

U organizaciji RAN-a (Mreže za podizanje svijesti o 
radikalizmu) okupilo se više od 20 socijalnih radnika, 
uposlenika opština i gradova, te omladinskih radnika, koji 
su tokom tri dana učili od kolega iz glavnog grada Švedske 
o načinima na koje se ovo društvo nosi sa sve primjetnijim 
porastom i jačanjem desnice u čitavoj Evropi.  
 

Tokom studijske posjete, gosti iz država Zapadnog Balkana 
su imali priliku da se upoznaju sa radom: 

- Centra za prevenciju nasilnog ekstremizma 
- EXIT programom u Švedskoj, koji se odvija u 

omladinskom centru Frysushet i 
- Policijom za dijalog, posebnim tijelom unutar 

švedske policije 
 

Omladinski resursni centar Tuzla je tokom ove studijske posjete predstavljao Slobodan Blagovčanin. 
 
 
 

http://www.facebook.com/CATBiH
http://www.catbih.ba/
http://www.instagram.com/cat.bih
https://www.youtube.com/channel/UCe13ftMJEdnjVLAbcWr-TDw

 Samit Y.O.U.N.G. o miru i sigurnosti u BiH  
 

Od 19. do 21. Oktobra u Etno selu Čardaci (Vitez) održan je samit mladih Y.O.U.N.G. („Youth Organizations, 
Univerzities, NATO Gathering“) na temu „Mira i sigurnosti“, koji je okupio preko 30 mladih osoba iz Bosne 
i Hercegovine.  

 

 
 

Samit mladih organizovao je Omladinski Resursni Centar Tuzla, a učesnici su imali priliku da uče od 
Ambasadora, ekonomskih stručnjaka, profesora, aktivista te predstavnika NATO-a. 
 

Učesnici i učesnice Y.O.U.N.G. samita iskoristili su prilike i stekli nova iskustva i znanja. A jedna od prilika 
bila je mogućnost kreiranja društveno korisnog video zapisa na temu Mira i sigurnosti, gdje su svi učesnici 
pokazali važnost mira i sigurnosti u Bosni i Hercegovini na“ osnovu prethodno stečenog znanja i 
informacija samita.  
 

 
 

Zadovoljstvo učesnika i učesnica nije izostalo. Ovo je bio još jedan događaj ORC-a Tuzla u nizu, sa ciljem 
angažovanja mladih u sferi aktivizma. Sa sigurnošću i zadovoljstvom možemo reći da su mir i sigurnost na 
dobrom putu da budu osigurani u Bosni i Hercegovini.  

 Međunarodni dan Ujedinjenih Nacija u Tuzli 
 

Omladinski resursni centar Tuzla je, u saradnji sa Ujedinjenim nacijama u Bosni i Hercegovini organizovao 
obilježavanje Međunarodnog dana Ujedinjenih nacija. Aktivnosti obilježavanja su se dešavale u Tuzli, u 
ponedjeljak, 24.10.2022. godine. 

 

 
Karavan Ujedinjenih nacija je posjetio pet gradova, uključujući i Grad Tuzlu, gdje su se sa mladima, 
predstavnicima omladinskih organizacija i organizacija civilnog sektora susrele: 

- Ingrid MacDonald, rezidentna koordinatorica misije Ujedinjenih nacija u Bosni i Hercegovini i  
- Laura Lungarotti, šefica misije IOM u BiH. 

 
Tokom jednosatne posjete našem gradu, timu Ujedinjenih nacija i IOM-a se pridružio i mladi bend iz 
Srebrenice pod nazivom *Rock Solid Birač*, koji je za sve prisutne priredio muzički performans. 

 IOM & UN Women – „Žene, mir i sigurnost 
 

Međunarodna organizacija za migracije – IOM i agencija Ujedinjenih 
nacija za rodnu ravnopravnost i osnaživanje žena – UN Women su 
pozvale našu Mirelu Biković kao predstavnici ORC Tuzla da prisustvuje na 
konsultativnom sastanku o provedbi Rezolucije Vijeća Sigurnosti UN 
1325 “Žene, mir i sigurnost” u BiH s naglaksom na lokalni nivo, te 
prioritetima za naredni period. Na sastanku su pokušali identifikovati 
područja za saradnju i međusobnu podršku u narednom periodu. 
 

Slične konsultacije održavane su već u Banja Luci, te online, i dio su širih 
konsultacija u okviru procjene BiH za pristup UNovom fondu za izgradnju 
mira, s naglaskom na agendu žene, mir, sigurnost. 
  

Sastanak je održan 27.10.2022., u četvrtak, u kancelarijama IOM-a u Tuzli. 
 

 Predsjednica Evropske komisije u posjeti Bosni i Hercegovini 
 

Predsjednica Evropske komisije Ursula von der Leyen je 28.10. posjetila Bosnu i Hercegovinu, u okviru 
regionalne posjete Zapadnom Balkanu. Tokom posjete, predsjednica von der Leyen sastala se s članovima 
Predsjedništva BiH, a potom se u Domu Oružanih snaga BiH obratila političkim predstavnicima u BiH, 
predstavnicima civilnog društva, oblasti kulture i poslovne zajednice, na kome su učestvovali i naši 
predstavnici. 

 
Tokom obraćanja posebno je naglašeno da je budućnost Bosne i Hercegovine u Evropskoj Uniji. 

Posjeta je završena svečanim otvaranjem tunela Ivan na Koridoru Vc, a predstavnici ispred Omladinskog 
Resursnog Centra bili su Mirela Biković i Slobodan Blagovčanin. 

 Društvena kohezija i osnove istraživačkog procesa  
Nevladina organizacija proMENTE socijalna istraživanja iz Sarajeva uz podršku Misije OSCE-a u Bosni i 
Hercegovini (Misija OSCE-a), organizovali su jednodnevnu obuku na temu “Društvena kohezija i osnove 
istraživačkog procesa” koja se održala 28.10.2022. godine u Tuzli. 
 

Cilj obuke bio je upoznati predstavnike organizacija civilnog društva sa osnovama istraživačkog procesa i 
staviti ga u kontekst izgradnje društvene kohezije kroz monitoring stanja u lokalnim zajednicama.  

 
Na obuci u Tuzli učestvovali su predstavnici organizacija civilnog društva: Omladinski resursni centar, 
Udruženje „Kult Gradačac“ i Humanitarno društvo Osvit, a ispred Omladinskog Resursnog Centra 
predstavnica je bila Minela Dohranović. 
 
 

 Partnerski sastanak „Angažman mladih u Evropi“ - Berlin, Njemačka  
 

U Berlinu je od 26. do 28. oktobra 2022, u organizaciji Arbeit und Leben Bundesarbeitskreis (Savezni ured), 
a pod pokroviteljstvom Francusko - njemačke kancelarije za mlade (FGYO) kao i „Mladi za Evropu" održan 
sastanak partnera, omladinskih lidera i omladinskih radnika iz: Njemačke, Austrije, Francuske, Mađarske i 
Bosne i Hercegovine.  
 

Cilj ovog partnerskog sastanka bio je promovicija i razmjena informacija o saradnji, kao i o trenutnim 
mogućnostima finansiranja, potrebama i mogućnostima obuke. 

Fokus sastanka bio je na saradnji sa zemljama Jugoistočne Evrope. Tokom tri dana učesnici su razmijenili 
dosta ideja, informacija i prijedloga za sve vrste aktivnosti, te potencijalnu buduću saradnju. Bosnu i 
Hercegovinu predstavljali su Centar za mlade Kvart Prijedor i ORC Tuzla. 

 
 
REDOVNE AKTIVNOSTI ORC I HCA TUZLA 

Tokom oktobra smo radili na održavanju i razvoju komunikacija i koordinacije unutar Omladinske mreže 
Bosne i Hercegovine (www.orctuzla.ba). U okviru toga smo svakodnevno na mejling listu mreže 
(posta@omladina-bih.net), ali i na druge adrese u Bosni i Hercegovini i regiji distribuirali informacije 
interesantne za mlade i omladinski aktivizam u BiH. Vršili smo korespondenciju sa organizacijama i  
pojedincima zainteresovanim za rad mreže, odgovarali na upite vezane za određene aktivnosti, edukacije 
i ostale informacije vezane za aktivizam mladih u BiH. Isto tako, naš projektni tim nastavio je sa 
apliciranjima za projekte. 

               
 
 
 

 
PLANOVI HCA/ORC-A ZA NOVEMBAR 2022. 
 

 Početak novog cikluca projekta CATnet. O aktivnostima ćemo vas upoznati u narednim sedmicama. 

 Nastavak aktivnosti u okviru partnerskog projekta „Youth Rule of Law (YroL), čiji je nosilac 
Udruženje „Ja BiH u EU“ iz Sarajeva, a podržan je od strane Evropske unije.  

AKTIVNOSTI ČLANICA OMLADINSKE MREŽE BiH 
 

 

 Udruženje građana ''Kriva Rijeka'' 
 Ul. Solun bb, 71340 Olovo 

Tel./Fax: +387 32 827 212 
E-mail: ug.krivarijeka@hotmail.com 

 

 Realizacija projekta :  ''Kako reći NE ovisnosti'' 
 

(Učestvovanje u liječenju, prevenciji i borbi protiv ovisnosti o drogi, alkoholu, igrama na sreću i kocki  
Federalnog ministarstva obrazovanja i nauke ) 
 

Na sastanku projektnog tima detaljno su pojašnjene 
uloge svih članova tima. Kordinator je zadužen za 
aktivnosti oko pripremanja prostorija i nabavke opreme 
za kutak, kao i za praćenja cjelokupnog toka 
implementacije projekta i izvještavanje prema 
donatorima. Voditeljca projekta  će biti zadužena za 
izradu i pripremanje Plana i programa rada kutka, kao i 
za provođenje aktivnosti sa djecom u kutku u periodu 
trajanja školske godine i tokom trajanja raspusta.  
 

U planiranje i implementaciju aktivnosti  kutka, aktivno 
je uključen  tim od 6 učenika . Voditelj kluba će sa 
odabranim učenicima održati 8 radionica na temu:  

Izloženost negativnim utjecajima alkohola, duhana i psihoaktivnih supstanci; Prevencija ovisnosti. Nakon 
radionica  bit će izabran  predsjednik  kutka. Učenici će na jednoj od radionica izraditi Pravilnik o korištenju 
kutka za djecu i Pravilnik o ponašanju članova kutka. Voditelj će nakon radionica sa djecom izraditi Plan i 
program rada kutka za djecu.  

 

Kroz radionice će biti obuhvaćeno ukupno 84 djece i mladih; Sve aktivnosti, radionice, bit će prezentovane 
kroz bilten i  priručnik. U toku projektne implementacije planirano je  učestvovanje u radijskim emisijama 
te zabavne individualne ili društvene aktivnosti.     

 

Voditelj kutka će pripremati i realizirati aktivnosti za učenike prema predviđenom planu i programu tokom 
3 dana u sedmici, dok će tokom dva preostala dana učenici imati priliku da sami organiziraju svoje vrijeme, 
uz podršku i praćenje pomoćnika voditelja. Projektom ćemo  doprinijeli podizanje kvalitete života djece 
kroz unapređenju školskog uspjeha, kvalitete među-vršnjačkih odnosa i zaštite djece od negativnih 
društvenih utjecaja prije svega izloženost negativnim utjecajima drogi ,alkoholu, igrama na sreću i kocki. 
Povećali smo ponudu i kvalitet vannastavnih sadržaja kroz kutak  i omogućili  učenicima da na kvalitetan 
način iskoriste slobodno vrijeme koje provode u čekanju školskog prevoza.   
 

Kordinator projekta je pripremio specifikaciju za nabavku  opreme neophodne za uređenje  kutka.  
 

U kutku će biti ponuđeni različiti sadržaji za djecu: radionice  edukativnog, kreativnog i zabavnog karaktera 
na teme: prevencija ovisnosti i osnaživanje djece i mladih; preventivno djelovanje i borba protiv ovisnosti 
o drogi, alkoholu, igrama na sreću i kocki. Tu je još planirano učestvovanje u radijskim emisijama; 
individualne i društvene aktivnosti; održane aktivnosti na otvorenom; sportske i zabavne aktivnosti.  

 

Tim voditelja – učenika će se sastajati jedanput mjesečno i na zajedničkim sastancima rezimirati 
dosadašnji tok rada, planirati aktivnosti za naredni mjesec i iznositi prijedloge za unapređenja rada kutka.  

4th Viteške brigade street 
34 – 36 BA, 71210 Ilidža, 
Sarajevo 
Tel: +387 33 778 778.   
Fax: +387 33 778 79 
E-mail: kult@mladi.org,  
web: www.mladi.org 

 Mladi izrazili veliko interesovanje za temu korupcije I posljedica koje ostavlja  
 

Dana 6. 10. 2022. održan je 
događaj „Kafa sa 
Erduanom Kafedžićem: 
Utjecaj korupcije na 
podrivanje institucija vlasti 
– posljedice na društvo i 
mlade“. Rezultati 
istraživanja o položaju 
mladih u Bosni i 
Hercegovini Instituta za 
razvoj mladih KULT 
pokazali su da više od 50% 
mladih želi napustiti BiH. 
Korupcija se našla na 
četvrtom mjestu ljestvice 
problema o kojima mladi 
najviše brinu. 
 

Kafi sa Erduanom Kafedžićem, šefom Ureda za borbu protiv korupcije i upravljanje kvalitetom u Kantonu 
Sarajevo, prisustvovali su omladinski aktivisti, predstavnici nevladinih organizacija i udruženja za rad s 
mladima i srednjoškolci koji su se zainteresovali za ovu vrlo važnu temu. Kroz primjere iz svakodnevnog 
života, Erduan je objasnio negativan utjecaj korupcije u svakom segmentu društva, te pozvao mlade da 
budu istrajni u namjeri da prijave korupciju. Učesnici su dobili vrijedne informacije o štetnom utjecaju koji 
korupcija ima u institucijama vlasti, društvu ali i svakodnevnom životu. 
 

“Smatram da su događaji ovakve vrste jako važni za mlade ljude, kako bi dobili osnovne informacije kako 
da prepoznaju i prijave korupciju i na koji način mogu da se uključe u borbu protiv korupcije. Prijaviti 
korupciju je, kako je rekao govornik, naša dužnost”, rekao je učesnik Haris Karabegović iz Udruženja 
građana „Zašto ne?“ 
 

Erduan Kafedžić je dobio brojna pitanja, te kroz diskusiju i razmjenu informacija u potpunosti držao pažnju 
svih učesnika. “Korupcija je puno dublji i složeniji problem nego što to možemo zamisliti. Mi u Uredu vam 
otvaramo vrata za sve konstruktivne ideje. Treba da zajednički djelujemo protiv ovoga što uništava 
budućnost”, rekao je Erduan Kafedžić za kraj događaja. 
 

Ovaj događaj je dio aktivnosti u okviru inicijative Reci NE korupciji u Kantonu Sarajevo koju realizira 
Institut za razvoj mladih KULT. Inicijativa se provodi uz podršku te nastoji privući pažnju javnosti, ukazati 
na štetnost korupcije na život pojedinaca, ispitati stavove građana i mladih o korupciji te pružiti osnovne 
informacije o borbi protiv korupcije. 

 Poziv na seminar „Dobre strategije prema mladima imaju 
kvalitetne planove“ 

 

Službenici za mlade posebno su važni za 
razvoj omladinskog sektora i razvoj 
programa koje jedinice lokalne uprave 
provode za mlade. Seminar za službenike 
za mlade “Dobre strategije prema 
mladima imaju kvalitetne planove” koji 
organizira Institut za razvoj mladih KULT 
namijenjen je službenicima za mlade 
kako bi razmotrili kako adekvatno i 
kvalitetetno planirati provedbu 
strategija prema mladima. 
 

U cilju odgovora na stvarne potrebe 
službenika za mlade u BiH Institut je u 
martu 2022. godine kreirao upitnik za 
službenike koji su prošli Osnovnu obuku. 
Tema koju su kroz upitnik odabrali kao 
prioritetnu je kreiranje i provedba 
akcionih planova za provedbu strategije 
prema mladima. Provedba strategije 
prema mladima zahtjeva sistematičan 
pristup i službenici su se složili da 
kreiranje akcionih planova predstavlja važan korak ka ispunjenju obaveza iz zakona o mladima u BiH.  
 

Događaj je namijenjen isključivo službenicima za mlade sa svih nivoa vlasti u BiH koji su uspješno završili 
Osnovnu obuku za službenike za mlade i stekli certifikat ili službenicima koji trenutno pohađaju Osnovnu 
obuku. Broj mjesta na seminaru je ograničen. Seminar će biti održan u periodu od 29.11. - 1.12.2022. 
godine, u Sarajevu. 
 

NAPOMENE: Institut za razvoj mladih KULT snosi troškove organizacije seminara, materijala za rad za 
vrijeme događaja i smještaja na bazi punog pansiona. Institut ne snosi putne troškove za učesnike ovog 
događaja. Prilikom prijave molimo vas da vodite računa o tome da će svi odabrani za učešće biti 
informirani do 23.11. 2022. godine do 16.30h putem emaila. 
 

Ukoliko ispunjavate gore navedene uslove molimo vas da se prijavite putem online obrasca. Krajnji rok 
za prijavu je 15.11.2022. godine do 23.59h. Za sva dodatna pitanja javite nam se putem telefona 
033778765 ili maila: anel.hotic@kultbih.org 
 
 
 

 Grad Visoko kao dobar primjer kako multisektorskom 
saradnjom do boljeg položaja mladih 

 

U Gradu Visoko, dana 28. 10. 2022. održana je prva tematsku sjednica o pitanjima i položaju mladih. 
Tematska sjednica Komisije za ljudska prava, mlade i jednakopravnost spolova Grada Visoko podržana je 
kroz program lokalnih građanskih inicijativa u okviru obuke Uči, Misli i Djeluj!. 
 

Sjednicu je otvorila Emina Jusić, predsjednica Komisije koja je pozvala sve prisutne, a posebno mlade da 
podijele razmišljanja i predlažu zaključke. Šeherzada Halimić, izvršna direktorica Instituta za razvoj mladih 
KULT kazala je kako je Visoko odličan primjer uvezane saradnje s različitim akterima u lokalnoj zajednici  

mailto:anel.hotic@kultbih.org

koja rezultira uspostavljanjem mehanizama brige o mladima. Prezentovani su i podaci koji su prisutnima 
dali uvid u položaj mladih prije usvajanja strateškog dokumenta. O položaju i potrebama mladih u Gradu 
Visoko, te o mehanizmima podrške mladima koji su uspostavljeni ili unaprijeđeni nakon usvajanja 
Strategije prema mladima Grada Visoko za period 2020-2024., govorila je Amra Omerbegović, pomoćnica 
gradonačelnika za društvene djelatnosti. 
 

 

 
Pored općeg položaja mladih, poseban fokus tematske sjednice bio je na oblastima zapošljavanja mladih, 
te mladih i mentalnog zdravlja.  
 

“Ponosan sam na tok tematske sjednice. Bilo je veoma konstruktivnih prijedloga koji će, nadam se, 
odlukom Komisije za ljudska prava, mlade i ravnopravnost spolova biti usvojeni i kojima će se ići ka 
Gradskom Vijeću, ali i službama u Gradskoj upravi. Radujem se budućim aktivnostima i praćenju situacije 
nakon tematske sjednice jer zaista očekujem pozitivne promjene u zajednici“, istakao je Adi Zahirović, 
UMiD-ovac koji je kroz lokalnu građansku inicijativu inicirao održavanje tematske sjednice. 
 
U okviru tematske sjednice, prisutni gosti su pozvani da predlažu mjere i zaključke koji bi mogli donijeti 
promjene, a priliku je iskoristila srednjoškolka Ajla Alijagić: „Najveća korist ove sjednice jeste prilika da 
mladi iznesu svoje zaključke i da se naš glas čuje kako bi se poboljšao život mladih u gradu Visoko, a 
komisija će raspravljati o zaključcima koje sam i ja imala priliku predložiti.“ 
 

Institut će nastaviti kontinuiranu saradnju s Gradom Visoko, ali i podršku proaktivnim i vrijednim mladim 
ljudima, koji stečeno znanje i vještine usmjeravaju u razvoj lokalne zajednice i stvaranje boljih uslova za 
mlade koji tu žive. 

 Dnevne radionice 
Omladinska organizacija Svitac je nastavila sa svakodnevnim interaktivnim i online aktivnostima. Mlađi 
učesnici su radili kreativne i edukativne stvari prilagođene uzrastu, uz pomoć lokalnih i međunarodnih 
volontera. Ovaj mjesec su razgovarali o jeseni (koju odjeću nosimo, koja hrana nam posebno prija tokom 
ovog godišnjeg doba), o cirkusu i klovnovima, strašilima, gusjenicama i leptirima, rakovima, hobotnicama, 
grbovima i zastavama, te ih pravili od raznih dekorativnih materijala i kartonskih rolnica. Nastavili su sa 
učenjem ćiriličnih slova Р, С, Ћ (R, S, Ć), vježbanje čitanja kratkih riječi i prepoznavanje slova. Ova aktivnost 
se posebno dopada djeci, jer su u mogućnosti da spajaju slova u riječi. Radili su vježbe zagrijavanja i jogu 
za djecu, te sportske igre u parku kada je vrijeme dozvoljavalo. Lokalni volonteri su pripremili kviz 
„Milioner“ adaptiran uzrastu naših učesnika, koji su se baš zabavili odgovarajući na pitanja. Na muzičkim 
i plesnim radionicama su nastavili vježbati koreografiju uz pjesme „Staying alive“, „Mali paradajz“ i „Head, 
Shoulders, Knees and Toes“. Cilj ovih edukativnih aktivnosti je da djeca razviju maštu i da koristeći razne 
materijale izraze svoju kreativnost, te da razviju motoriku, pamćenje, osjećaj tolerancije i poštovanje 
prema drugima i usvoje lijepo ponašanje. Sve radionice su implementirane uz edukativnu vizuelnu metodu 
sa slikama i videom. 
 

 
 

Uzrast 13+ je učestvovao u diskusijama/radionicama na teme: kulturna raznolikost, mladi i izbori, mladi u 
politici, nasilje (u porodici, školi isl.). Na ovaj način želimo mladima pružiti siguran i neutralan prostor, u 
kojem mogu reći svoje mišljenje. 

 

Na engleskim i njemačkim radionicama su ponavljali glagole u prezentu, učili imenice za namještaj, pisali 
diktate, čitali i prevodili kratke tekstove i fraze, radili na vježbanju svakodnevne komunikacije i gramatike, 
učili novi vokabular, te radili na zanimljivim prezentacijama i projektima. 

 

 
 
 

 OMLADINSKA ORGANIZACIJA “SVITAC” 
 Ul. Jusufa Čampare bb, 76100 Brčko Distrikt BiH 

Tel./Fax: +387 49 211 032 
E-mail: svitac@gmail.net 
Web: www.svitac.org 
FB: www.facebook.com/omladinska.svitac 

https://www.facebook.com/pronicenterforyouthdevelopment/photos/a.498818843528812/2028889887188359/?type=3&eid=ARC9omvTTvUcH4MlkpUgA_FVzMtOz7IIw9itMyHTiiGYvgyi_5QEtPNRg_x-mKe0L-rGAg-NMKYQLjiE&__xts__%5B0%5D=68.ARAkTudJXoF1_PG13ro6xzLyp1i53FkNMHPpYboQEdTiMCFTh_MVpMjOY_1GS9MRF5gXCRiZjK2ytZsBGCJxilEG0HlrdamjFYjo2QneWP45-Cb4bhgIK4KaE0htfzkAhjzn_vuvYJ67YqiWoneSpe_YqLdeIqM6bLU3TI03tALGr8pSv6fokoJMQZTpbghl6EhxLRrN9fKKz-mAu6nOiz_xTVjveap5jiq3n3qgdeWMeBUhvbuviae40zgGsIY6YZwG-z8zHn91dUMzqN56ZnwN_-emLg6zngpAu1qwHPdtkg7qzxXLrJ90iqweIgtTwPRjpjsz8y8Kr2qVOaWmnn2Vzw&__tn__=EEHH-R
https://www.facebook.com/pronicenterforyouthdevelopment/photos/a.498818843528812/2028889887188359/?type=3&eid=ARC9omvTTvUcH4MlkpUgA_FVzMtOz7IIw9itMyHTiiGYvgyi_5QEtPNRg_x-mKe0L-rGAg-NMKYQLjiE&__xts__%5B0%5D=68.ARAkTudJXoF1_PG13ro6xzLyp1i53FkNMHPpYboQEdTiMCFTh_MVpMjOY_1GS9MRF5gXCRiZjK2ytZsBGCJxilEG0HlrdamjFYjo2QneWP45-Cb4bhgIK4KaE0htfzkAhjzn_vuvYJ67YqiWoneSpe_YqLdeIqM6bLU3TI03tALGr8pSv6fokoJMQZTpbghl6EhxLRrN9fKKz-mAu6nOiz_xTVjveap5jiq3n3qgdeWMeBUhvbuviae40zgGsIY6YZwG-z8zHn91dUMzqN56ZnwN_-emLg6zngpAu1qwHPdtkg7qzxXLrJ90iqweIgtTwPRjpjsz8y8Kr2qVOaWmnn2Vzw&__tn__=EEHH-R

 Radionice gitare 
 

Učesnici su nastavili sa vježbanjem i bavili se muzičkim materijalom koji su prethodno obrađivali tokom 
radionica gitare. Učesnici su upoznati i sa novim muzičkim materijalima (etide, pjesme, ljestvice, sola i sl.). 

 

 Radionice sambe 

        

Grupa je radila na nizu novih koncepata, uključujući vokale u improvizacijski dio. Tako su nastale tri nove 
kompozicije. Prva, duhovita, kratka pjesma po imenu „Sqickaloo“ (upbeat fank), druga je "QID" (balada), 
a treća, s radnim naslovom "Render it", je nešto duža instrumentalna kompozicija. 
 

 Međunarodni dan nenasilja 
 

Međunarodni dan nenasilja obilježava se 2. 
oktobra, na dan kada je rođen Mahatma Gandhi, 
jedan od vođa indijskog pokreta za nezavisnost i 
začetnik filozofije i strategije nenasilnog otpora. 
 

Omladinska organizacija Svitac je obilježila ovaj 
dan sa učesnicima 4+ i 15+ na kreativnoj radionici 
i radionici diskusije. Sa najmlađim učesnicima 
radionicu smo započeli razgovorom o nasilju 
uopšteno i pogledali edukativni video prilagođen 
njihovom uzrastu. Video je o tome kako se boriti 
protiv vršnjačkog nasilja u školama i vrtićima i 
kako razviti empatiju. Lokalni i međunarodni 
volonteri pripremili su i veliki poster sa slikom 
grupe tamnih silueta koje simboliziraju nasilje i malog djeteta ispred njih koje im poklanja cvijeće. Djeca 
su pomogla u ukrašavanju plakata vlastitim crtežima. Grupa mladih (15+) okupila se kako bi razgovarali o 
ovoj temi uopšteno, te su razgovarali o nasilju u našem društvu i svakodnevnom životu i kako se boriti 
protiv njega. Radionica je održana u prostorijama Omladinskog centra Brčko distrikt. 

 Svjetski dan vrijednosti 
 

Svjetski dan vrijednosti je godišnja kampanja za povećanje svijesti i prakticiranja vrijednosti širom svijeta. 
Vrijednosti su ono što nam je najvažnije. Oni nas motivišu i vode i oni su razlog zašto radimo stvari koje 
radimo. Najmlađi učesnici Omladinske organizacije Svitac su ovaj dan obilježili na zanimljivoj radionici. U 
prvom dijelu su vježbali međusobno povjerenje, tako što su u paru radili zadatke - jedan učesnik je imao 
povezane oči, a drugi mu je davao upute šta da radi. U drugom dijelu su u dvije grupe radili na plakatu - 
drvo dobrote. Jedna grupa je bojala stablo sa granama, a druga listove na koje smo kasnije upisali ključne 
riječi kao što su: ljubav, povjerenje, pomoć, poštovanje, prijateljstvo, zajedništvo itd. Radionicu smo 
završili igrajući se u parku i uživajući u lijepom vremenu i suncu. 

 

 
 
 
Za novembar se planira nastavak svih aktivnosti Omladinske organizacije Svitac. 

 Omladinski klub “DIJAMANT” 

 Ul. Bučići 42, 70101 Jajce 
Tel./fax: +387 30 279 444, +387 61 179 209, +387 63 366 
811 
E-mail: m.sekib@bih.net.ba 
WEB: www.ocd-dijamant.net, www.dijamantmoda.com 

 
Omladinski klub “Dijamant”Jajce sa svojim članovima 
i aktivistima, u partnerstvu Koalicijom za slobodne i 
poštene izbore “Pod lupom” uzeli  su učešće u 
posmatračkoj misiji za Opće izbore 2022. godine. 
 

U posmatračkoj misiji učestvovalo je 21 volontera 
dugoročnih, građanskih, nestranačkih 
posmatrača/ica. 
 

U protekla tri mjeseca dugoročni posmatrači/ice su 
radili na pripremi za posmatranje, te praćenju rada 
lokalnih izbornih komisija i poštivanja rokova 
propisanih izbornim kalendarom, evidentiranju i 
prijavi izbornih nepravilnosti i prevara, posmatranju 

izborne kampanje, te obuci posmatrača/ica izbornog dana. 
 

Omladinski klub “Dijamant“, u saradnji sa Koalicijom “Pod lupom” 2. oktobra 2022. godine dao  je svoj 
doprinos da zaštite izbornu volju građana. 

 Centar za mlade INPUT 
 Ul. Mokušnice 10, 72000 Zenica  

Tel./fax: +387 61 766 532 
E-mail: info@inputcentar.com 
Web: www.inputcentar.com 
Facebook: 
https://www.facebook.com/udruzenje.input 

 

 Evropska sedmica kodiranja - Meet and code u Centru za mlade INPUT 
Centar za mlade INPUT iz Zenice i STEM Centar ove godine je uzeo učešće u Europe Code Week kroz 
organizovanje radionica i događaje Meet and Code  "Keiraj i TI svoju igricu u Scratch" iz oblasti kodiranja, 
robotike i STEM-a gdje nam je želja bila djeci i mladima približiti i uvesti ih u navedene oblasti i pripremiti 
ih za novo digitalno doba i ukazati im povezanost nauke, tehnologije, matematike i inženjerstva. U posjeti 
su nam bili Učenici OS Vladimir Nazor Zenica sa svojom nastavnicom Aldinom Nadžaković, kako i djeca iz 
vrtića Sindibad Zenica sa svojim vaspitačicama. 
 

 
 

Centar za mlade INPUT u okviru aktivnosti Povezivanje tačaka - Uvođenje STEM obrazovanja u osnovne i 
srednje škole implementira aktivnosti informisanja, edukacije i organizovanja STEM radionica za djecu i 
mlade.  
 

 
 

Sedmica kodiranja EU je inicijativa širokih masa koja ima za cilj dovesti kodiranje i digitalnu pismenost do 
svih na zabavan i aktivan način. 

 Socijalni dan – srednjoškolci radili u Centru za mlade INPUT 
 
Povodom Socijalnog dana kojeg organizira 
Lokalni Tim ASuBiH-a Zenica - Asocijacija 
srednjoškolaca u Bosni i Hercegovini u 
prostorijama Centra za mlade INPUT  ugostili 
smo tri srednjoškolca Alminu, Džanu i Mirzu. 
 
Almina, Džana i Mirza su imali priliku da se 
upoznaju sa aktivnostima i radom u Centar za 
mlade INPUT  prilikom svog radnog dana su 
radili na administrativnim poslovima, te su se 
okušali i kao edukatori gdje su imali priliku da 
pokazuju najmlađima iz vrtića Sindibad u 
okviru aktivnosti projekta povezivanje tačaka  
Centra za mlade INPUT - STEM za sve! 
robotiku i programiranje 
 
Imali smo veoma lijep i produktivan dan sa 
Alminom, Džanom i Mirzom  i radujemo se 
budućim saradnjama sa Lokalni Tim ASuBiH - 
Asocijacija Srednjoškolaca u Bosni i 
Hercegovini.  

INFORMACIJE / NAJAVE / DONATORI / POZIVI 
 

JAVNI POZIV za obuku primjenu Pasoša kompetencija za savjetovanje 
mladih u BiH i CG 
 

U okviru projekta Your Job, kojeg financira Europska unija, Caritas Bosne i Hercegovine, u partnerstvu s 
Udruženjem za razvoj kompetencija „S.K.I.L.L.S.“, Fondacijom Biznis start centar Bar, Caritasom Barske 
nadbiskupije i Fondacijom Mozaik, poziva sve zainteresirane lokalne (općina, grad, kanton) službenike za 
zapošljavanje mladih, zainteresirane predstavnike nevladinih organizacija koje rade s mladima i 
omladinske organizacije da se prijave za sudjelovanje u certificiranoj Obuci za primjenu Pasoša 
kompetencija za savjetovanje mladih (u daljnjem tekstu: obuka). 
 

Po javnom pozivu bit će odabrano 12 polaznika iz BiH i Crne Gore za obuku savjetnika za zapošljavanje i 
profesionalno usmjeravanje po metodologiji Pasoša kompetencija, u skladu s dolje navedenim kriterijima. 
Pasoš kompetencija je modificiran i prilagođen bosanskohercegovačkom i crnogorskom kontekstu. 
 

1. PASOŠ KOMPETENCIJA 
Odgovarajuće vještine i kompetencije za tražitelje posla često mogu biti jednako važne u profesionalnom 
životu kao i formalno obrazovanje. Međutim, takve vještine i kompetencije često ostaju neprepoznate. 
Pasoš kompetencija je instrument za sustavno prepoznavanje i predstavljanje kompetencija svakog 
pojedinca s ciljem povećanja mogućnosti za zapošljavanje. 
 

Pasoš kompetencija predstavlja instrument putem kojeg se identificiraju i preciziraju stečene 
kompetencije kroz neformalno učenje i obrazovanje, odnosno područja u kojima je potrebno raditi na 
dodatnom usvajanju vještina: 

• Instrument za sustavnu analizu neformalno i formalno stečenih vještina i kompetencija, znanja i 
stavova; 

• Podržava cjeloživotno učenje i profesionalno usmjeravanje kroz postavljanje ciljeva; 
• Popunjava se uz podršku certificiranog savjetnika; 
• Koristan poslodavcima pri zapošljavanju i sistematizaciji radnih mjesta. 

 

2. PROGRAM OBUKE 
Obuka savjetnika za zapošljavanje i profesionalno usmjeravanje za svrhu ima da se polaznici osposobe za 
pružanje usluga savjetovanja i praćenja mladih sukladno metodologijom Pasoša kompetencija. 
 

Obuka je usklađena sa Standardima za rad savjetnika s Pasošem kompetencija, a svi savjetnici će dobiti 
Certifikat o završenoj obuci i biti registrirani kao Savjetnici za rad s Pasošem kompetencija. Nakon 
završetka orijentacije i obuke, savjetnici za zapošljavanje i profesionalno usmjeravanje koristit će nove 
alate za poboljšanje usluga savjetovanja i praćenja mladih. 
 

Program osnovne obuke sastoji se od 120 radnih sati raspoređenih u šest obveznih modula obuke. Pored 
toga, obuka sadržava praktični rad, zadaću i pismeni ispit. Svi moduli traju po 2,5 radna dana, od kojih će 
3 biti organizirana u Bosni i Hercegovini, a tri u Crnoj Gori. 
 

Obuka ima interaktivan metodološki pristup kroz koji će polaznici biti u prigodi razmijeniti iskustva i 
sugerirati poboljšanje obuke. Svaki modul uključuje teorijski dio, primjenu znanja u okviru programa 
obuke i praktični rad. 
 

Praktični dio obuke: Po završetku teorijskog dijela obuke, savjetnici za zapošljavanje i profesionalno 
usmjeravanje će iskoristiti svoja nova znanja i vještine kako bi mladim, nezaposlenim osobama pružili 
profesionalnu orijentaciju i kvalitetno profesionalno usmjeravanje te im potpomoći osvijestiti njihove 
potencijale. Rezultat ovog procesa bit će osobni „Pasoš kompetencija“, pregled kompetencija, znanja i 
vještina. 

Polaznik koji sudjeluje u najmanje 80% programa obuke, uključujući i njen praktični dio te položi završni 
ispit može steći certifikat. Svaki odabrani polaznik nastave pasoša kompetencija ugovorno se obavezuje 
da, nakon uspješno završenog školovanja / položenog ispita i stečenog certifikata, načini pasoš 
kompetencija za minimalno 20 mladih nezaposlenih osoba, do konca provedbe projekta. 
 

3. TRAJANJE OBUKE 
Obuka traje od novembra/studenog 2022. god. do jula/srpnja 2023. god uključujući i završni ispit. Dodjela 
certifikata uspješnim polaznicima Obuke planirana je po završetku obuke u septembru/rujnu 2023. 
godine. 
 

Moduli obuke će se održati po sljedećem rasporedu: 
• Modul I - decembar/prosinac 2022. godine; 
• Modul II – januar/ siječanj  2022. godine; 
• Modul III – februar/veljača 2023. godine; 
• Modul IV – mart/ožujak 2023. godine; 
• Modul V – april/travanj 2023. godine; 
• Modul VI – maj/svibanj 2023. godine. 

 

Termini održavanja modula će biti objavljeni na web-stranici Caritasa BiH (www.caritas.ba). 
 

Napomena: Organizator provedbe obuke zadržava pravo, u slučaju objektivnih okolnosti, promijeniti 
termine održavanja modula. 
 

4. KRITERIJI ZA PRIJAVU 
Na javni poziv se mogu prijaviti osobe iz programskog prekograničnog područja BiH-CG koje ispunjavaju 
sljedeće kriterije: 

1. Javni službenici koji rade s mladima na općinskoj, gradskoj, kantonalnoj razini, posebice pri 
zavodima/ agencijama za zapošljavanje; 

2. Osoblje nevladinih organizacija koje se bavi pitanjima mladih; 
3. Druge zainteresirane osobe starije od 18 godina s najmanje srednjom stručnom spremom. 

 

5. ODABIR SUDIONIKA 
Prijave će pregledati i ocjenjivati neovisno Povjerenstvo sastavljeno od članova projektnog tima i stručnog 
osoblja partnerskih organizacija, a koje imenuje Upravna struktura projekta. Povjerenstvo će vršiti ocjenu 
prijava na osnovu iskustva (70%) i motivacije (30%) prijavitelja, dok će se sukladno projektnoj namjeni 
prednost dati sudionicima iz manjih zajednica, općina i ruralnih mjesta programskog prekograničnog 
područja. 
 

Izvješće o radu povjerenstva i Odluka o izboru sudionika će se dostaviti svim prijaviteljima po završetku 
ocjenjivanja. 
 

Potrebna dokumentacija 
Kandidati su dužni dostaviti sljedeću dokumentaciju: 
1. Popunjen prijavni obrazac (nalazi se u prilogu, a i na web-stranici www.caritas.ba); 
2. Životopis u EU - Europass formatu s jasno naznačenim iskustvom radu s mladima i zapošljavanju 
(obrazac se nalazi web-stranici www.europa.eu/europass/hr); 
3. Javni službenici trebaju dostaviti i pisano odobrenje za pohađanje obuke od rukovoditelja organa 
uprave/organizacije. 
 

Financiranje 
Organizator obuke snosi troškove smještaja na bazi punog pansiona, materijal za rad i certificiranje svakog 
polaznika. 
 
Polaznici i/ili organizacija iz koje dolaze dužni su pokriti troškove putovanja. 

https://caritas.us17.list-manage.com/track/click?u=b5d1d4861c19040ec5466bb9a&id=9f38cbdf71&e=ae205bc41d
https://caritas.us17.list-manage.com/track/click?u=b5d1d4861c19040ec5466bb9a&id=2243f6c26f&e=ae205bc41d
https://caritas.us17.list-manage.com/track/click?u=b5d1d4861c19040ec5466bb9a&id=977c6df275&e=ae205bc41d
https://caritas.us17.list-manage.com/track/click?u=b5d1d4861c19040ec5466bb9a&id=977c6df275&e=ae205bc41d
https://caritas.us17.list-manage.com/track/click?u=b5d1d4861c19040ec5466bb9a&id=075fbd0b6b&e=ae205bc41d

Ugovor o obuci će se potpisati sa svim sudionicima obuke u sklopu kojega će biti definirana prava, obveze 
i proces provedbe programa obuke uključujući financiranje troškova. 
 

6. PRIJAVA 
Sva potrebna dokumentacija treba pristići najkasnije do 20. studenog/novembra 2022. godine do 16:00 
elektroničkom poštom na adresu yourjob.bih@caritas.ba, s naznakom: YOUR JOB OBUKA ZA SAVJETNIKE 
- PRIJAVA. Zakašnjele prijave neće se uzimati u razmatranje. 
1) Javni poziv za obuku primjenu Pasoša kompetencija 
2) Prijavni obrazac 
 

7.  KONTAKT 
Za sve dodatne informacije možete kontaktirati jednu od dolje navedenih osoba: 
Kontakt osoba za BiH:          Miroslav Valenta, Caritas BiH, voditelj projekta 
Email:                                      m.valenta(at)caritas.ba 
Telefon:                                   + 387 63 690 464 
Kontakt osoba za CG:           Marija Kolović, Caritas Barske nadbiskupije, projekt koordinator 
Email:                                      marija.kolovic(at)gmail.com 
Telefon:                                   + 382 66 150 909 
 

PODSJEĆANJE – POZIV NA UČEŠĆE NA TAKMIČENJU ZA IZBOR 
NAJBOLJIH KREATIVNIH RADOVA POVODOM MEĐUNARODNOG 
DANA LJUDSKIH PRAVA 
 
“Poruka mira: od mene za moju zajednicu, za 
moju zemlju, za mir u svijetu” 
 

ROK ZA PRIJAVE RADOVA: 10.11.2022. 
 

Mreža za izgradnju mira poziva djecu i mlade 
da dostave svoje kreativne radove povodom 
obilježavanja Međunarodnog dana ljudskih 
prava na temu “Poruka mira: od mene za 
moju zajednicu, za moju zemlju, za mir u 
svijetu.” 
 

Pravo na učešće u ovom pozivu imaju djeca i mladi od 9 do 18 godina, a kreativni radovi mogu korisiti sve 
forme umjetničkog izražavanja (tekst, fotografija, video prilog). Napisani tekst može biti priča, esej, 
pjesma, ili sl. do maksimalno 1000 riječi. Video prilog ne treba biti duži od 3 minute.  
 

Pobjedicima/cama Takmičenja će se dodijeliti tri nagrade u tri kategorije: tekst, fotografija i video prilog. 
Za svaku kategoriju bit će dodjeljena jedna nagrada u vidu tableta. 
 

Nagrade pobjedicima/cama će se dodjeliti 09.12.2022.  godine na Međunarodni dan ljudskih prava na 
svečanom događaju dodjele Mirovne nagrade „Goran Bubalo“. 
 

Prijave zajedno sa radovima se dostavljaju na email adresu: maida.zagorac@mreza-mira.net. Vaša prijava 
treba da sadrži sljedeće podatke: vaše ime i prezime, datum rođenja, mjesto stanovanja i naziv vašeg rada. 
Tekstualne radove možete dostaviti kao prilog u emailu M.Word ili PDF formatu, dok fotografije i video 
radove dostaviti će putem wetransfer.com linka s obzirom da su takvi radovi veći i ne mogu se direktno 
priložiti u emaila. Vaša pitanja možete upupiti na isti email. 
 

Mreža za izgradnju mira radi na osnaživanju civilnog društva kroz umrežavanje, razvoj i podsticaj 
društvene komunikacije, solidarnosti i dijaloga sa svim društvenim akterima u cilju izgradnje mirnog, 

mailto:yourjob.bih@caritas.ba?subject=JAVNI%20POZIV%20pasos%20kompetencija%20prijava
https://caritas.us17.list-manage.com/track/click?u=b5d1d4861c19040ec5466bb9a&id=4166e50d54&e=ae205bc41d
https://caritas.us17.list-manage.com/track/click?u=b5d1d4861c19040ec5466bb9a&id=87d3a7c375&e=ae205bc41d
mailto:maida.zagorac@mreza-mira.net
http://wetransfer.com/
https://www.mreza-mira.net/wp-content/uploads/2022/10/mm-takmicenje.png

sigurnog, pravednog i prosperitetnog bh. društvo zasnovanog na humanim,  građanskim i demokratskim 
vrijednostima. 
 

Tuzla: objavljen poziv za učešće u IMPAKT inkubatoru poslovnih ideja 
 

Grad Tuzla, u partnerstvu sa Fondacijom IMPAKT 
Sarajevo i Ministrarstvom za kulturu, sport i 
mlade Tuzlanskog kantona, 21. oktobra objavio 
je javni poziv za učešće u IMPAKT inkubatoru 
poslovnih ideja u tom gradu, koji se realizuje u 
okviru Programa podrške poduzetništvu mladih. 
Ovaj javni poziv namijenjen je mladim osobama 
od 18 do 35 godina starosti sa mjestom 
boravka/prebivališta na području grada Tuzle, 
koje imaju poslovnu ideju koju žele da pokrenu i 
uspostave formalni biznis, registracijom 

samostalne djelatnosti u osnovnom zanimanju, ili samostalne djelatnosti u dodatnom zanimanju ili 
privrednog društva, sa minimalno jednom zaposlenom osobom. 
 

Također, javni poziv namijenjen je i mladim osobama od 18 do 35 godina starosti, vlasnicima postojećeg 
biznisa sa sjedištem na području grada Tuzle, koji je registrovan u period do godinu dana od objave ovog 
javnog poziva, koji su zantiresovani za razvoj poduzetničkih vještina i imaju poslovnu ideju o proširenju 
poslovanja. 
 

U okviru IMPAKT inkubatora poslovnih ideja učesnicima će se pružiti: 
1. Poduzetnička obuka u trajanju od 6 dana, raspoređena u periodu od maksimalno 2 mjeseca, fokusirana 
na razvoj poslovnog plana i poslovnog modela te jačanje poduzetničkih vještina, prilikom čega učesnici 
obuke imaju kontinuiranu stručnu i mentorsku podršku trenera u izradi zadataka i finalnoj izradi poslovnog 
plana i poslovnog modela. 
2. Priprema i realizacija prezentacije poslovnih ideja pred stručnom komisijom za ocjenu poslovnih 
planova i poslovnih modela. 
3. Dodjela bespovratne finansijske podrške u iznosu do 5.000 KM za najbolje pozitivno ocijenjene poslovne 
poduhvate na području grada Tuzle, u skladu sa raspoloživim finansijskim sredstvima za podršku 
poduzetnicima. 
4. Stručnu i mentorsku podršku za realizovane poslovne poduhvate i uspostavljene biznise, u skladu sa 
procijenjenim potrebama. 
Prijave na ovaj javni poziv mogu se izvršiti do 14. novembra 2022. godine. 
 

Dodatne informacije o ovom javnom pozivu, kao i prijavni formular, mogu se dobiti na sajtu Grada Tuzla. 
 

Mlada si osoba i želiš pokrenuti svoj turistički biznis? 
 

Prijavi se na Turistički inkubator koji provodi Startup studio Bihać u saradnji sa MarketMakers projektom 
i Odmori u BiH te partnerima Gradom Bihaćem i Turističkom zajednicom Grada Bihaća. Cilj programa je 
pružiti finansijsku i mentorsku podršku mladim ljudima koji imaju biznis ideju u oblasti turizma ili žele da 
prošire svoju turističku ponudu sa inovativnom idejom u sklopu već postojećeg biznisa. 
 

Zaposli svoju turističku ideju! 
 

Ne propusti priliku da se prijaviš do 16.11.2022. godine do ponoći i iskoristiš finansijsku i mentorsku 
podršku za razvoj svoje ideje ili biznisa. 
 

https://grad.tuzla.ba/vijesti/obavjestenje-o-objavljenom-javnom-pozivu-za-ucesce-u-impakt-inkubatoru-poslovnih-ideja-u-gradu-tuzli/
https://www.mreza-mira.net/wp-content/uploads/2022/10/inovacije_261217_tw1024.jpg

Osvoji grant od 5.000 KM za svoj 
proizvod ili uslugu. 
 

Za 3 najbolja biznisa ili biznis ideje u 
fazi razvoja predviđen je grant od 
5.000 KM za unapređenje proizvoda 
ili usluge u oblasti turizma. 
 

Za najbolje pružamo mogućnost 
ulaganja do 40.000 KM 
 

Za one najbolje Startup studio pruža 
mogućnost zajedničkog ulaganja do 
40.000 KM te mentorsku podršku za 
razvoj biznisa. 
 

PRIJAVI SE 
 

Kakve poslovne ideje ili biznise tražimo? 
 

Registrovane biznise koji žele da unaprijede svoju ponudu inovativnim turističkim ponudama ili 
proizvodima. 
 

Individue ili timove sa inovativnim idejama koji žele da pokrenu svoj turistički biznis. 
Društveno korisne ideje. 
 

Na ovaj poziv prijaviti se mogu zainteresovane i zainteresovani iz cijele Bosne i Hercegovine, s tim da se 
rješenja u oblasti turizma razvijaju za područje Unsko-sanskog kantona. 
 

Ovisno o tome koliko je razvijena, ideju možeš prijaviti u dvije kategorije  
 

Ideja 
Svi mladi ljudi ili timovi do 35 godina koji su u ranoj fazi razvoja, još uvijek testiraju ili trebaju testirati 
koncept ili zainteresiranost javnosti o ideji. 
 

Biznis 
Svi mladi ljudi do 35 godina ili timovi u kojima je barem jedna osoba do 35 godina u upravljačkoj ili 
vlasničkoj strukturi biznisa u oblasti turizma, koji žele proširiti svoju ponudu inovativnom idejom. 
Izvor: mladibl.com 
 

JAVNI POZIV ZA PROJEKTE VOĐENJA GRAĐANSKIH INICIJATIVA I 
KAMPANJA U OBLASTI BORBE PROTIV KORUPCIJE 
 

Centri civilnih inicijativa (CCI) kao implementator projekta Podrške građanima u borbi protiv korupcije koji 
je finansijski podržan od strane Američke agencije za međunarodni razvoj (USAID) upućuje javni poziv 
organizacijama civilnog društva (udruženjima i fondacijama) iz Bosne i Hercegovine da podnesu prijedloge 
projekata usmjerenih na borbu protiv korupcije,  s fokusom na rješavanje konrektnih problema 
identifikovanih na lokalnom nivou ili zagovaračkih inicijativa usmjerenih ka višim nivoima vlasti.  
 

Javni poziv je otvoren kontinurano odnosno do konačne raspodjele sredstava raspoloživih za grantove. 
CCI će permanentno vršiti vrednovanje prispjelih prijedloga projekata i dodjeljivati grantove za odobrene 
inicijative, a informacije od značaja za oblast javnog poziva i odgovori na postavljena pitanja će periodično 
biti revidirani ili dopunjavani na web-stranici www.cci.ba. S tim u vezi, pozivamo sve potencijalne aplikante 
da se redovno informišu o novostima i dopunama javnog poziva. 
 

Program malih grantova predviđa sljedeće iznose podrške namijenjene organizacijama civilnog društva 
čiji prijedlozi projekata budu odobreni:  
 

https://turisticki-inkubator.startupstudio.ba/prijava
https://www.mladibl.com/?p=24998
https://www.mreza-mira.net/wp-content/uploads/2022/10/Mlada-si-osoba-i-zelis-pokrenuti-svoj-turisticki-biznis-800x445-1.jpg

• do 25.000,00 USD vrijednost projekta na nivou lokalne 
zajednice, u trajanju do 12 mjeseci  i 

• do 50.000,00 USD je moguća vrijednost projekta 
namijenjenog za provođenje zagovaračkih aktivnosti i 
inicijativa usmjerenih ka višim nivoima vlasti, u trajanju 
do 12 mjeseci.  
 

Od aplikanata se traži da dostave ispunjenu aplikacionu formu, 
te ostale aplikacijom zahtijevane dokumente i to isključivo 
putem on-line platforme za apliciranje dostupne na linku:  
http://tender.protivkorupcije.ba/   
 
Dokumentaciju možete preuzeti na slijedećim linkovima: 
 
Izmjena Javnog poziva 
Javni poziv 
Aplikacona forma 
Forma budžeta 
Izjava o partnerstvu 
 

 

 

Dragi prijatelji, 
 

Ukoliko ste zainteresovani da se u 
mjesečnom informativnom biltenu 
Omladinskog resursnog centra (ORC) 
Tuzla i Omladinske mreže Bosne i 
Hercegovine objave: vaši pozivi za 
zajedničke aktivnosti i saradnju, 
informacije o aktivnosti, konkursi za 
radna mjesta, apeli za pomoć ili 
podršku, saopštenja za javnost i svi 
drugi nekomercijalni oglasi, možete se 
javiti na jednu od dole navedenih 
adresa. 
 

Rok za dostavljanje informacija za 
svako naredno izdanje je 30-ti u 
mjesecu. 

 

Adrese za slanje vaših informacija za 
mjesečni bilten: 
Omladinski resursni centar Tuzla 
Hadži Bakirbega Tuzlića 1  
75000 Tuzla 
tel/fax: 035 258 077 
e-mail: orctuzla@bih.net.ba 
              
 

Mjesečni bilten uređuje 
Omladinski resursni centar - ORC 
Tuzla 

 
 

Urednik Biltena: 
Minela Dohranović 
 

Prevod Biltena na 
 engleski:Adnan Karamujić 
 

WEB stranica Mreže: 
www.orctuzla.ba 
 

Mejling lista Mreže: 
posta@omladina-bih.net 
 

Webmaster:  
anicic.dev@gmail.com 

http://tender.protivkorupcije.ba/
http://www.cci.ba/files/user/docs/JavniPozivi/Izmjena_Javnog_poziva.pdf
http://www.cci.ba/files/user/docs/JavniPozivi/Javni_poziv_za_OCD.pdf
https://www.cci.ba/files/user/docs/Tender/ACFC_Aplikaciona_forma.doc
https://www.cci.ba/files/user/docs/Tender/ACFC_Forma_budzeta.xlsx
https://www.cci.ba/files/user/docs/Tender/ACFC_Izjava_o_partnerstvu.doc

